
Lexo pjesën te Dokumenti Bazë i Zotërimit Doktrinor (2022) “Marrja e Njohurisë Shpirtërore”, paragrafët 1–2 
dhe 5–7 dhe thënien vijuese nga Plaku Nil L. Andersen, i Kuorumit të Dymbëdhjetë Apostujve. Teksa studion, 
kërko se çfarë do të thotë të veprosh me besim dhe çfarë mund të të ndihmojë për ta vënë në zbatim këtë parim 
kur ke pyetje.   

“Besimi nuk bie mbi ne nga rastësia, as nuk qëndron me ne nga e drejta e parabirnisë. … Besimi te Jezu Krishti 
është një dhuratë nga qielli që vjen kur ne zgjedhim të besojmë dhe kur e kërkojmë e mbahemi tek ai. … E ardh-
mja e besimit tuaj nuk vjen nga rastësia, por nga zgjedhja. …

Besimi nuk kërkon kurrë një përgjigje për çdo pyetje, por kërkon sigurinë dhe guximin që të shkojmë përpara, 
ndonjëherë duke e pranuar: ʻUnë nuk di çdo gjë, por di mjaftueshëm që të vazhdoj në udhën e dishepullimitʼ. 

Zhytja e vetes në dyshime të vazhdueshme, e ushqyer me përgjigje nga ata që janë pa besim dhe jo besnikë, e 
dobëson besimin e një njeriu te Jezu Krishti dhe Rivendosja. ‘Njeriu natyror nuk i rrok gjërat që janë të Frymës 
së Shenjtë; sepse për të janë marrëzi’ [1 Korintasve 2:14]. … 

Megjithëse zjarri juaj fillestar i besimit mund të jetë i vogël, zgjedhjet e drejta sjellin mirëbesim më të madh te 
Perëndia dhe besimi juaj rritet.” (Nil L. Andersen, “Besimi Nuk Vjen nga Rastësia, por nga Zgjedhja”, Ensign ose 
Liahona, nëntor 2015, f. 65–67)

• Përse mendon se është e rëndësishme të veprojmë me besim kur kemi pyetje dhe shqetësime?

• Çfarë mësove nga këto lexime mbi faktin se çfarë do të thotë të veprosh me besim?

Çfarë do të Thotë të Veprosh me Besim? 
MATERIALI I SEMINARIT PËR DHIATËN E RE

© 2023 by Intellectual Reserve, Inc. All rights reserved. Varianti: 2/21. Përkthim i What Does It 
Mean to Act in Faith? Albanian. PD60012661 101. Shtypur në Shtetet e Bashkuara të Amerikës.


